
ᓴᖅᑭᖅᑕᐅᑦᓴᐅᑎᒋᔭᕆᐊᓕᒃ 

ᓯᕗᓕᖅᑎ ᑐᓴᖅᑎᑦᓯᕗᖅ ᓵᓚᓕᒻᒥᑦ 2015-ᒥ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ 

ᐃᓕᑕᕆᔭᐅᔾᔪᑎᒥᑦ 

 

ᐃᖃᓗᐃᑦ, ᓄᓇᕗᑦ (ᓯᑦᑎᒻᕙ 8, 2015) − ᐅᐱᒋᓗᒍ ᓄᓇᕐᔪᐊᕐᒥᑦ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ ᐅᓪᓗᖓ, 

ᓯᕗᓕᖅᑎ ᐲᑕ ᑕᑉᑑᓇ ᖁᕕᐊᑦᑐᖅ ᑐᓴᖅᑎᑦᓯᒋᐊᖅ ᐃᓚᐃᔾᔭ ᑎᒍᓪᓚᒐᖅ, ᐃᓕᓐᓂᐊᑎᑦᓯᔨ ᒥᑦᑎᒪᑕᓕᒻᒥᑦ, ᓵᓚᖃᕐᒪᑦ 11-ᖓᓂᑦ 

ᐊᕐᕌᒍᑕᒫᑦ ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ ᐃᓕᑕᖅᓯᓂᕐᒥᑦ ᓄᓇᕗᒻᒥᑦ.  

 

“ᐱᐅᔪᒻᒪᕆᒃ ᐊᖏᖅᓯᒪᓂᖃᑦᓯᐊᖅᓱᓂᓗ ᐃᓕᓐᓂᐊᑎᑦᓯᔨ, ᐃᓚᐃᔾᔭ ᐱᒋᐊᖅᑎᑦᓯᓯᒪᑐᐃᓐᓇᖏᑦᑐᖅ ᐊᒥᓱᓂᑦ ᐃᓕᓐᓂᐊᕐᑎᓂᑦ, 

ᑭᓯᐊᓂ ᐃᖅᑲᓇᐃᔭᖅᑎᐅᖃᑎᖏᓐᓂᓪᓗ,” ᐅᖃᖅᑐᖅ ᓯᕗᓕᖅᑎ ᑕᑉᑑᓇ. “ᑭᒡᒐᖅᑐᕐᓗᒋᑦ ᒐᕙᒪᒃᑯᑦ ᓄᓇᕗᒻᒥᑦ, 

ᓇᓗᓇᐃᖅᓯᒍᒪᔪᖓ ᖁᔭᓕᓪᓚᕆᓐᓂᕐᓂᑦ ᐃᓚᐃᔾᔭᐅᑉ ᐱᒻᒪᕆᐅᔪᒃᑯᑦ ᐃᑲᔪᖅᓯᓯᒪᓂᖓᓂᑦ ᓄᓇᓕᖏᓐᓂᑦ, 

ᑲᔪᖏᖅᓴᕆᐊᑲᓐᓂᖅᑕᕋ ᐃᖅᑲᓇᐃᔭᐃᓐᓇᖁᑦᓱᒍ ᓴᙱᓕᖅᑎᑦᓯᓂᕐᒥᑦ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ 

ᓄᓇᑦᑎᓐᓂᑦ.”  

 

ᐱᒋᐊᖅᑎᑕᐅᓯᒪᔪᖅ 2004-ᒥ, ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ 

ᐃᓕᑕᖅᓯᓂᖃᖃᑦᑕᖅᑐᑦ ᑲᔪᓯᓂᖃᑦᓯᐊᕐᓂᖏᓐᓄᑦ ᐃᓐᓇᐃᑦ ᐱᓕᕆᐊᖃᖅᓯᒪᔪᓂᑦ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ 

ᐃᓕᓐᓂᐊᕐᓂᕐᒥᑦ, ᖁᕕᐊᓲᑎᖃᕐᓂᕐᒥᓪᓗ ᐱᒻᒪᕆᐅᔪᓂᑦ ᐃᑲᔪᖅᓯᓯᒪᓂᖏᓐᓄᑦ ᑲᓇᑕᒥᐅᓕᒫᓂᑦ 

ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ. ᑎᒍᓪᓚᒐᖅ ᓂᕈᐊᖅᑕᐅᓯᒪᔪᖅ ᓯᕗᓕᖅᑎᐅᓂᖓᓄᑦ ᐃᓕᓐᓂᐊᑎᑦᓯᔨᐅᓪᓗᓂ 

ᐊᕐᕌᒍᓐᓄᑦ 35-ᓄ, ᐊᖏᖅᓯᒪᓂᖓᓄᓪᓗ ᐃᓕᓐᓂᐊᑎᑦᓯᓂᖓᓂᑦ ᖃᓄᐃᑦᑐᑐᐃᓐᓇᕐᓂᑦ ᐃᓕᓐᓂᐊᖅᑐᓂᑦ ᐊᑐᖅᑕᐅᕙ1ᑦᑐᓂᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ).  

 

ᐊᕐᕌᒍᑕᒫᑦ, ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᖁᕕᐊᓲᑎᖃᖃᑦᑕᖅᑐᑦ ᐱᔭᕇᖅᓯᓂᖏᓐᓂᑦ, ᐊᓯᔾᔨᐸᓪᓕᐊᓂᐅᔪᓄᑦ 

ᐊᑐᖅᑕᐅᕙᑦᑐᓂᑦ, ᐱᐅᔪᐊᓗᓐᓂᓪᓗ ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᓪᓗ. ᐊᕐᕌᒍᑕᒫᑦ ᐃᓕᑕᕆᔭᐅᔾᔪᑎ 

ᑐᓂᔭᐅᖃᑦᑕᖅᑐᖅ ᐃᓕᓐᓂᐊᑎᑦᓯᔨᓄᑦ, ᐊᑭᓕᖅᑐᖅᑕᐅᒐᑎᒃ ᐃᑲᔪᖃᑦᑕᖅᑐᓄᑦ, ᐃᓕᓐᓂᐊᖅᑐᓄᑦ, ᓄᓇᓕᓐᓂᑦ ᑲᑐᔾᔨᖃᑎᒌᓄᑦ, 

ᒐᕙᒪᐅᖏᑦᑐᓄᑦ ᑲᑐᔾᔨᖃᑎᒌᓄᑦ, ᓇᒻᒥᓂᖁᑎᓕᓐᓄᓪᓗ, ᐊᑐᓂᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ. ᐊᑐᓂᑦ ᐃᓕᑕᖅᓯᔾᔪᒥᑦ ᐱᑎᑕᐅᔪᖅ 

ᓇᓗᓇᐃᒃᑯᑕᖅᑖᖃᑦᑕᖅᑐᖅ ᐊᑎᓕᐅᖅᑕᐅᓯᒪᔪᒥᑦ ᓯᕗᓕᖅᑎᖓᓄᑦ ᐊᕕᑦᑐᖅᓯᒪᕕᒋᔭᖓᓂᑦ, ᐊᒻᒪ  ᑲᓇᑕᒥ ᓯᕗᓕᖅᑏᑦ 

ᑲᑎᒪᔨᖏᑕ ᐅᔭᒥᖓᓂᑦ.  

 

### 
ᑐᓴᐅᒪᔪᓕᕆᔨᒃᑯᓐᓂᑦ ᖃᐅᔨᒋᐊᕐᕕᑦᓴᖅ: 

